
Dr. ESPERANTOS
Lagun baten bitartez ezagutu zuen Aranak esperantoa 000w o :
22 urte zituela. Euskal Herrian informaziorik ez “ I ‘ l!, \ '1 ‘ |” \ \ ‘
dagoela dio, baina ziur da aliatu ona litzatekeela TONGUE.

euskararentzat.

Komentatu zure ondokoarekin

- Zer dakizu esperantoari buruz?

Irakurri testua eta azpimarratu ulertu ez dituzun hitzak. | (. ibier Sawsdiphe Bt 31
Komentatu hitz horiek zure taldekoekin. Gero, guk 1858
azpimarratutako formak komentatu.

Non hitz egin daiteke esperantoz?

Eman behar zuen hitzaldi baten aitzakian harrapatu dugu Aitor
Arana (Legazpi, Gipuzkoa, 1963); esperantoari buruz hitz egin
behar zuen. Zaila da zehazki zenbat hiztun dituen jakitea, baina bi
milioi inguru direla dio. Zamenhofek, bakea helburu, nazioarteko
hizkuntza neutrala izateko sortu zuen XIX. mendearen amaieran.

Posible da artifizialki sortutako hizkuntza bat hizkuntza
unibertsal bilakatzea?

Neurri batean bada hizkuntza artifiziala, baina ez dugu ahaztu
behar hizkuntza naturaletan oinarrituta dagoela. Dagoeneko
hizkuntza unibertsala da, baina espero noizbait guztion bigarren
hizkuntza izatea.

Esperantoa erraz ikasten den hizkuntza da. Zer dela eta?

Horretarako prestatuta dagoelako. Hizkuntza guztiek
salbuespenak eta irregulartasunak dituzte, baina esperantoak ez.
Zamenhofek Europako hizkuntza nagusiak ongi aztertu zituen, eta
bakoitzaren zailtasunak eta gauza ilogikoak kenduta sortu zuen
esperantoa; behin ikasle frantsesekin proba bat egin zuten,eta
150 ordu behar izan zituzten esperantoa ikasteko.

Txinan eta Hungarian indar handia du, gobernuek gomendatuta eskoletan ikastaroak ematen dituztelako. Mexikok ere
hiztun asko ditu, nahiz eta dagoeneko bertan hizkuntza internazional batean hitz egiten duten. Inguru ezkertiarretan
indar handiagoa du, halako kausekin konprometituagoak direlako. Txanponaren ifrentzua Afrika da.

Hizkuntza unibertsala izateko bidean, erabilera datuak arrakastatzat har daitezke?

Nire ustez, bai, baina egia da adin jakin bateko jendeak uste duela proiektuak porrot egin zuela, aspaldian ez
duelako bere berri izan. Esperantoak porrot egin duenetz ikusiko dugu gobernu ahaltsuek jator jokatu eta beraien
hizkuntzak inposatzeari uzten diotenean. Hizkuntza kontuetan oraindik ez gara heldutasun maila nahikora heldu, eta
bakoitzak bereari eusten dio, esperantoari bidea egiten utzi gabe.

Horregatik ez du lortu esperantoak erabat txertatzea?

Ez duelako gobernuen laguntzarik. Borondate oneko jendearen eskuetan geratzen da kontua. Zorionez, talde handia
osatzen dugu, eta Internetek ere lagundu digu hedatzen. Baina denon bigarren hizkuntza izateko gobernu handien
laguntza beharrezkoa da. Ahaltsuek ez dute nahi esperantoa txertatzea, beraien estatusa kolokan ez jartzeko.

Euskal Herrian nolako egoera du esperantoak?

Euskarak mendeak daramatza bi hizkuntza hegemonikoren azpian, eta, orain, hirugarren bat sartu dugu etxean. Bitartean,
informazio ezagatik, ez diogu arretarik jarri esperantoari. Euskara indartsuago legoke esperantoarekin, ez duelako berea
inposatzen eta beste hizkuntzak babesten dituelako. Esperantoa ez da inorena eta denona da.

Kerman Garralda Zubimendi
Berria (2017/11/15)

Idatzi zure hitzekin esaldi hauen bukaera hutsuneetan. Gero ikusi erantzunak, ea ideia jaso duzun.

- Neurri batean da hizkuntza artifiziala, baina...

- Dagoeneko hizkuntza unibertsala da, baina espero dut...

- Esperantoa erraz ikasten da...

- Txanponaren ifrentzua ....................... da.

- Eperantoak ez du lortu gizartean erabat txertatzea...

- Esperantoa ez da inorena eta...

A\)STA KOMUNIKADO

Komentatu puntu hauek taldekoekin.

- Zer egin zaizue deigarria edo ezezaguna?

- Ezagutzen duzue norbait esperantoz dakienik?
- Ideia ona iruditzen zaizue?

- Arrakasta izango du?

- Nola ikusten duzue hizkuntzen etorkizuna?

Zuzenketa-orria

- Neurri batean da hizkuntza artifiziala, baina... hizkuntza naturaletan oinarrituta dago.

- Dagoeneko hizkuntza unibertsala da, baina espero dut... noizbait guztion bigarren hizkuntza izatea.
- Esperantoa erraz ikasten da... horretarako prestatuta dagoelako.

- Txanponaren ifrentzua ......... da. Afrika

- Eperantoak ez du lortu gizartean erabat txertatzea... ez duelako gobernuen laguntzarik.

- Esperantoa ez da inorena eta... denona da.

